
No Kasano a Protektaran ti Salun-at ti Anakmo ken Ti 
Salun-atmo no Addaanka iti Hepatitis B ken No Masikogka
Serioso a sakit ti Hepatitis B a mabalin nga agnanayon nga agtalinaed iti anakmo. No sika ket 
masikog ken addaan iti hepatitis B, mabalin a mayakar ti virus iti maladagam babaen iti daram no 
maipasngay isuna. Tapno maliklikan a maimpeksion ti anakmo ken tapno agtalinaedka a nasalun-at, 
kasaritam ti doktormo bayat iti panagrugi ti panagsikogmo ken kasaritam ida maipapan iti hepatitis B.

doh.wa.gov/hepbhub

Para kadagiti Inna Para iti Anakmo

Usarem daytoy a tsart tapno makitam ti pannakaaywanmo ken ti anakmo kabayatan ken kalpasan ti panagsikog!

Pannakaipasngay
 • Siguraduem nga ammo dagiti staff ti ospital nga addaanka iti hepatitis B.

 • Siguraduem nga ammo ti doktor a mangasikaso iti anakmo nga addaanka iti hepatitis B.

Kalpasan ti Panagpasngay ken Agpatpatuloy
 • Iti 1- 2 a bulan, agfollow-up ka iti doktormo para iti pannakaaywan iti hepatitis B. 

 •  Napateg daytoy nangruna no nangrugika a maagasan kabayatan ti panagsikogmo. 

 • Agfollow-up ka iti doktormo para iti pannakaimonitor ti hepatitis B iti kada 6 a bulan

Kabayatan ti Panagsikog
 • Makisaritaka iti doktormo para iti pannakaaywan ti hepatitis B bayat iti panagrugi ti 

panagsikogmo tapno makita ti lebel ti virus-mo iti hepatitis B ken ti panagandar ti dalemmo.
 •  Mabalin a mangireseta ti agas para iti hepatitis B ti doktormo, no kasapulan.

1-2 a bulan
 • Maineksionan ti anakmo iti 2nd a bakunana para iti hepatitis B.

6 a bulan
 • Maineksionan ti anakmo iti 3rd a bakunana para iti hepatitis B.

9-12 a bulan
 • Masapul a maeksamen ti dara ti anakmo tapno makita ti estado ti hepatitis B-na ken maammuan ti 

lebel ti proteksionna.

Panagpasuso
 • Makisaritaka iti doktormo maipapan iti suporta iti panagpasuso ken no kasano a maliklikan wenno 

maasikaso ti agbirri wenno agdara a mungay ti suso tapno makissayan a maisarang ti anakmo iti daram
 • No nakaawaten ti maladaga iti bakuna para iti hepatitis B ken hepatitis B immune globulin idi 

naipasngay, ti peggad iti pannakayalis iti hepatitis B manipud iti ina a mapan iti anak babaen iti 
panagpasuso ket nababa. No naawaten ti anakmo dagitoy nga ineksion, natalgedkan nga agpasuso.

Pannakaipasngay
Masapul nga umawat iti 2 nga ineksion ti anakmo iti uneg ti 12 nga oras kalpasan a maipasngay 

tapno maprotektaran manipud iti impeksion:
 • Maysa nga ineksion ti hepatitis B immune globulin (HBIG) 
 • 1st nga ineksion ti bakuna para iti hepatitis B

Siguraduem a ti partner-mo ken dagiti kaduam 
iti pagtaengan ket maeksamen ken mabakunaan 
para iti hepatitis B bayat ti panagsikogmo.


